
Cwm Rhondda -
Cymanfa Ganu
y Plant

Efallai mai ‘Cwm Rhondda yw emyn—
don fwyaf cyfarwydd Cymru, ac wrth
gwrs mae cysylltiad agos rhyngddi hi
a’r ardal hon ac & Chapel Salem, Tonteg
yn enwedig. Dyma adroddiad Y
Parchedig Peter Cutts, gweinidog Capel

Salem, o’r gymanfa arbennig a
gynhaliwyd yn y capel.
Daeth cynulleidfa niferus a

gwerthfawrogol ynghyd ar gyfer
Cymanfa Ganu i Blant i ddathlu
canmlwyddiant yr emyn-don ‘Cwm
Rhondda’ yng Nghapel Salem, lle bu’r
cyfansoddwr, John Hughes a’i deulu yn
weithgar iawn, a lle cawsant eu claddu.
Cadeirydd y Gymanfa oedd Dean
Powell gyda gweddi agoriadol gan y
Parchg. Peter Cutts. Hyfryd oedd gweld
pobl o wahanol rannau o’r gymuned yn
dod at ei gilydd.

Ymunodd plant o bum ysgol leol yn y
dathlu: Ysgol Garth Olwg, Ysgol Ty
Coch, Ysgol Gwaun Celyn, Ysgol
Maesybryn, ac Ysgol Llanilltud
Faerdref ac roedd Cyngor Cymunedol
Llanilltud Faerdref wedi cyfrannu at
gost cludo’r plant. Actorion o Gwmni
Theatr Chance Encounters o Ferthyr
Tudful bortreadodd hanes cyfansoddi’r
don. Roedd y Faeres yn bresennol.

Noddwyd te a lluniaeth gan
Warburtons, gyda help ymarferol mawr
gan rai o staff Parc Treftadaeth y
Rhondda. Roedd arddangosfa odidog o
hanes John Hughes a’i emyn-don a
ddarparwyd gan wasanaeth llyfrgell ac
amgueddfa Rh.C.T. Roedd yn
ddigwyddiad teilwng iawn i ddathlu

canmlwyddiant emyn-dén sydd o hyd
yn eicon cenedlaethol o bwys i Gymry
ledled y byd.

Cofiwch archebu
eich copi o

Tarod Elai

£6 am y flwyddyn

Dim lle
yng Ngarth Olwg

Mae rhieni ardal Ysgol Gynradd Garth
Olwg yn pryderu oherwydd
gwrthodwyd mynediad i nifer fawr o
blant i’r ysgol ym mis Medi. Yn syml,
mae hyn o ganlyniad i’r ffaith nad oes
digon o le yn yr ysgol i gwrdd a’r galw
sydd am addysg Gymraeg yn yr ardal. O
ganlyniad mae grwp Rhieni Dros
Addysg Gymraeg wedi sefydlu yn yr
ardal gyda’r nod o roi pwysau ar
Gyngor Rhondda Cynon Taf i ddatrys y
broblem. Mae rhieni, darpar rieni a
chyfeillion yr ysgol yn Ilythyru
cynghorwyr lleol a swyddogion adran
addysg y Cyngor.

Adeiladwyd ysgol newydd Garth
Olwg ar gyfer 330 o blant ond mae galw
cynyddol am addysg drwy gyfrwng y
Gymraeg. Yn wreiddiol nid oedd lle i 31
allan o 67 a wnaeth gais i fynd i’r ysgol
ym mis Medi 2007 ac mae rhieni yn
pryderu fod y broblem yn mynd i
waethygu.

Nid yw’r grwp Rhieni Dros Addysg
Gymraeg yn ystyried bod y sefyllfa
bresennol yn dderbyniol. Maent yn galw
ar y Cyngor i gynllunio ar gyfer y twf
mewn addysg Gymraeg a sefydlu
ysgolion i gwrdd &’r angen yma.

Liwyddiant yn yr
Eisteddfod

Llongyfarchiadau i Goér Godre’r Garth
ar ennill y Gystadleuaeth Gorawl dros
45 mewn nifer am y pedwerydd tro yn
olynol yn Eisteddfod Sir Fflint.

Llongyfarchiadau hefyd i1 Gavin
Ashcroft ddaeth yn gyntaf ar yr Unawd
Cerdd Dant ac yn drydydd ar y ddeuawd
Cerdd Dant gyda Menna Thomas. Bu
Parti’r Efail yn brysur gan ddod yn
drydydd yn y Parti Alaw Werin.

Llongyfarchiadau hefyd i Ifan
Roberts, Pentyrch ar ennill y
cystadlaethau Cyfansoddi Drama
Gomedi a Chyfansoddi Monolog i
Ieuenctid.

Gavin Ashcroft

www.tafelai.com

Argraffwyr:
Gwasg
Morgannwg
Castell Nedd SA10 7DR
Ffon: 01792 815152

Gwasanaeth addurno,
peintio a phapuro

Andrew Reeves

Gwasanaeth lleol
ar gyfer eich cartref
neu fusnes

Ffoniwch

Andrew Reeves
01443 407442
neu
07956 024930

| gael pris am unrhyw
waith addurno

I
PONTYPRIDD

Gohebydd Lleol: Jayne Rees
|

Llongyfarchiadau.

Ym mis Gorffennaf fe glywodd Huw
Blainey, Graigwen am ei Iwyddiant yn
ei arholiad piano Gradd 5 - gyda chlod.
Mae Huw yn un o ddisgyblion Branwen
Evans, Porth.

Dathlu

Mae hi'n gyfnod o lawenhau eto yn
nhy’r Milesiaid, Graigwen Parc wrth i
Branwen a’i phartner, Owain Stickler
gyhoeddi eu dyweddiad. Maent wedi
ymgartrefu ers nifer o flynyddoedd yn
Yr Eglwys Newydd, Caerdydd. Fe fydd
Gareth a Gina yn edrych ymlaen at
briodas arall y flwyddyn nesaf.
Llongyfarchiadau i Branwen ac Owain!

Newid byd
Ymddeoliad hapus i Jean Lewis, gynt o
Graigwen ond wedi symud i fyw i’r
Marina, Abertawe gyda’i gwr, Roy ers
sawl blwyddyn erbyn hyn. Roedd Jean
yn Bennaeth Ysgol Gynradd Trehafod .
Dymuniadau gorau i Wendy
Reynolds, Graigwen sy’n dychwelyd i
Ysgol Gynradd Ffynnon Taf fel
pennacth ar 6l bod yn gweithio fel
ymgynghorydd i ESIS ers ychydig o
flynyddoedd.

Swydd Newydd.

Dymuniadau gorau ar ei hapwyntiad
newydd i Rhuanedd Richards, Merthyr
Road - mae hi wedi symud o’r BBC yn
ddiweddar lle'r oedd hi’n gweithio fel
is-olygydd gwleidyddol. Erbyn hyn mae
hi’n Ymgynghorydd Arbennig i
Lywodraeth y Cynulliad yng
Nghaerdydd.

HYBU
GWASANAETHAU
CYMRAEG

Mae gwefan newydd, CYMorth.com,
wedi cael ei lansio yn ddiweddar i
hybu’r defnydd o wasanaethau Cymraeg
sydd ar gael i gwsmeriaid yng
Nghymru.

Crewyd CYMorth.com gan Grwp
Sector Preifat yr laith Gymraeg, sydd
wedi ei ffurfio i edrych ar y galw am
wasanaethau drwy gyfrwng yr iaith
Gymraeg a’r defnydd sydd yn cael ei
wneud o’r gwasanaethau hynny.

Y gobaith yw y bydd y wefan, sy’n
cynnwys rhifau ffon yr holl ddarparwyr
sy’n cynnig gwasanaeth Gymraeg i
gwsmeriaid, yn siop-un-stop i unrhywun
sydd eisiau trafod eu busnes trwy
gyfrwng y Gymraeg ac felly’n
cynyddu’r niferoedd o ddefnyddwyr
gwasanethau Cymraeg.

Crewyd y wefan gyda chymorth
ariannol gan BT, NatWest a
Chymdeithas Adeiladu’r Principality a
gyda chefnogacth Bwrdd yr Iaith
Gymraeg. Dyma’r cam cyntaf yng
ngwaith Grwp Sector Preifat yr Iaith
Gymraeg, a sefydlwyd ym mis Mai
eleni. Y cam nesaf bydd prosiect i
edrych ar fanteision darparu
gwsanaethau Cymraeg yn ogystal a’r
sgiliau sydd eu hangen ar y gweithlu i
gynnig y gwasanaethau.

Dywedodd Ann Beynon,
Cyfarwyddwraig BT Cymru, “Mae’n
hanfodol ein bod ni, fel sector preifat,
yn annog siaradwyr Cymraeg i
ddefnyddio’r gwasanaethau. Does dim
rhaid i bobl siarad Cymraeg yn berffaith
na bod ag ofn defnyddio’r iaith.
Gallwch droi i’r Saesneg os nad ydych
yn deall rhan o’r sgwrs neu ddefnyddio
geiriau Saesneg os fydd hynny’n helpu.
Y peth hanfodol yw bod vy

gwasanaethau yn cael eu defnyddio.”
LANGUA

Llio Penri, Aled Williams, NatWest ac Ann Beynon, BT
yn lansio www.cymorth.com



TONTEG A
PHENTRE'R
EGLWYS

Gohebydd Lleol:
Sylfia Fisher

Llwyddiant Esyllt

Llongyfarchiadau mawr i Esyllt Mair
Richards, neu i ddarllenwyr y Tafod,
Esyllt Jones gynt o Dy Draw, Pentre’r
Eglwys ar dderbyn ei hail radd, sef B.A.
ym mis Mehefin gan ei gwneud yn
Esyllt Mair Richards BSc BA RSW.
Tipyn o gamp dw i’n siwr y cytunwch, o
ystyried ei bod wedi gwneud hyn a
magu dau o blant bach yr un pryd. Mae
Esyllt bellach yn byw ym Maesteg ac yn
weithiwr cymdeithasol i Rondda Cynon
Taf. Mae merch fach Esyllt, Niamh
Mair yn mynd i Ysgol Gymraeg
Maesteg ac mae George Robart yn
ddwyflwydd a newydd gychwyn yn yr
ysgol feithrin. (Bydd nifer ohonoch yn
cofio ei nain fel Mrs Jones, ysgol
feithrin Salem!)

Mae brawd Esyllt, Llyr, hefyd yn
dathlu dipyn o lwyddiant ar hyn o bryd
gyda lansiad ei fusnes ffotograffiaeth
newydd, sef www.sblash.com.

Y mae newid hinsawdd eisoes
yn cael effaith ar gymunedau
tlotaf y byd — gweithredwn
nawr! Daw’r daith Torrwn y
Carbon trwy Gymru ddechrau
Medi. Un o'r cerddwyr yw
John Rowlands o Gaerdydd —
bydd yn cerdded o Belfast i
Lundain.

Dewch i'w gefnogi!

Rali
TORRWN Y CARBON

Caeau Cooper Caerdydd
8fed Medi 2007
Siaradwyr a Cherddorion
3.30-5.00 o’r gloch

Rali
Cymorth Cristnogol

Capel Salem
Tonteg

Nos Iau' Sed Gorffennaf cynhaliwyd y
gyngerdd agoriadol i ddathlu
canmlwyddiant y don Cwm Rhondda o
waith John Hughes. Balchder mawr i'r
Capel yw iddo fod yn flaenor a chodwr
canu yng Nghapel Salem hyd ei
farwolaeth ym 1932. Daeth
cynhesrwydd naturiol y Capel i'w lawn
rym ar noson y dathlu gyda'r croeso
cynnes yn dechrau, yn 6l yr arfer, wrth
ddrws y Capel.

Ein Gweinidog, y Parchedig Peter
Cutts, agorodd y noson trwy estyn
croeso cynnes i bawb gan egluro
trefniant y noson. Rhannwyd y noson
yn dair rthan gyda'r gynulleidfa gyfan
dipyn yn gyfoethocach eu gwybodaeth
wedi't ddwy ran gyntaf. Dechreuwyd
gyda chyflwyniad diddorol iawn gan
Mrs. Gwyneth Hughes, aelod o deulu
John Hughes, yn olrhain hanes y
cyfansoddwr gyda chefndir
cyfansoddi'r emyn-don a'r perfformiad
cyntaf yng Nghapel y Rhondda.
Dechrau delfrydol, ac wedi blasu a
chynnau'r diddordeb cafodd vy
gynulleidfa'r cyfle i grwydro trwy'r
Amgueddfa a oedd wedi ei gosod yn
Festri'r Capel. Yno, nid yn unig cafwyd
y cyfle i ddilyn hanes y cyfansoddwr
a'r don ond, yn ychwanegol,
arddangoswyd hanes Ann Griffiths a'r
geiriau a gysylltir atr don Cwm
Rhondda.

Erbyn nawr roedd pawb wedi
ymlacio yn ysbryd y noson ac yn barod
i eistedd 'm6l i fwynhau adloniant
amrywiol a gwefreiddiol Cor
Cantorion Creigiau o dan arweiniad
Ms Mair Roberts. Huw Llewelyn
Davies, sylwebydd sefydlog tim Rygbi
Cymru, oedd y cyflwynydd. Ni ellid
cael dewis gwell gan 1 Huw - wedi
iddo longyfarch ein Gweinidog a
gafodd ei eni a'i fagu ym Mirmingham
am feistroli'r iaith Gymraeg - dystio
iddo glywed Cwm Rhondda'n cael ei
chanu ag arddeliad ym mhellafoedd
byd. Dyna'r hwb bennaf i'n gwneud i
gydnabod, gwerthfawrogi a dathlu'r
ffaith fod y don hon wedi ymestyn i
fod yn rhan o draddodiad gwledydd
eraill ar wahan i Gymru'n unig. Camp
amhosibl yw ceisio mesur y
llwyddiant.

Daeth y noson fythgofiadwy hon i
ben gyda phawb ar eu traed, o dan
arweiniad y CoOr, yn morio
canu.....ie......Cwm Rhondda.

Braint oedd medru rhannu'r profiad.

Mima Morse

Crynodeb o araith Mrs
G. Hughes, ‘Hanes John
Hughes a’r dén’.

Roedd John Hughes wedi dangos
diddordeb mewn cerddoriaeth ers pan
oedd e’n fach, pan gyrhaeddodd
harmoniwn ar gefn gambo. Roedd ei
dad wedi prynu’r offeryn ym
Mhontlotyn. Cafodd John wersi gan
Rhedynog Price, ac enillodd Dystysgrif
Uwch gan y Coleg Sol-ffa. Yn
ddiweddarach dilynodd John yn olion
traed ei dad, a chael ei ethol yn
ddiacon ac yn arweinydd y gan yn
Salem.

Ym mis Medi 1907, cafodd John
wahoddiad gan ei ffrind, D.W.Thomas
Trehopcyn, i gyfansoddi emyn
newydd. Roedd Capel Rhondda, lle'r
oedd D.W. yntau’'n arweinydd y gan,
wedi cael organ bib newydd, ac roedd
Bedyddwyr Trehopcyn am gynnal
Gwyl o Fawl i ddathlu.

Rhyw fore Sul mewn oedfa yn Salem
daeth sail y don i John gan fod y
bregeth yn ysbrydoledig anghyffredin,
mae’n siwr (neu yn fwy diflas nac
arfer). Yn groes i’w drefn arferol, aeth
John ddim yn 61 i Salem i’r Ysgol Sul
yn y prynhawn y Sul hwnnw, nag i’r
Oedfa Hwyrol ychwaith. Treuliodd
weddill y dydd yn gweithio ar ei don
newydd a’i phedwar llais.

Roedd yr Wyl o Fawl, fel tair
Cymanfa Ganu yn y bore, prynhawn a
hwyr ddydd Sul Tachwedd laf 1907,
yn lle gweithgareddau’r Sul arferol.
Pan gafodd ‘Cwm Rhondda’ ei chanu
am y tro cyntaf y bore hwnnw, y
geiriau oedd emyn o eiddo Ann
Griffiths ‘Wele’'n sefyll rhwng y
myrtwydd’. ‘Rhondda’ oedd teitl
gwreiddiol y don. Daeth John i wybod
bod emyn-don o’r un enw yn bodoli’n
barod. Newidiwyd enw y don i ‘Cwm
Rhondda’. Ychydig yn ddiweddarach
defnyddiodd John yr un don gyda
geiriau Peter Williams ‘Guide me O
Thou great Jehova’ sy’n gyfieithiad o
emyn Gymraeg William Wailliams
Pantycelyn.

Mae’'n emyn-don sydd o hyd yn
eicon cenedlaethol o bwys i Gymry
ledled y byd. Can mlynedd yn
ddiweddarach mae’n mynd o nerth i
nerth. Gyda’r geiriau Saesneg fe
ddaeth yn wythfed y llynedd gyda
gwylwyr ‘Songs of Praise’ sydd yn
rhaglen dros Brydain gyfan. Gyda
geiriau Ann Griffiths fe ddaeth yn
nawfed gyda gwyliwr Dechrau Canu
Dechrau Canmol ar raglen ‘Emyn i
Gymru 2007’

Parti Ponty — Yr haul yn gwenu

Yng nghanol y llifogydd a'r glaw fis
Mehefin a Gorffennaf daeth yr haul mas
am un penwythnos i wenu ar Barc
Ynysyngharad a Pharti Ponty. Roedd y
digwyddiadau wedi cychwyn ar y Nos
lau gyda Noson Lawen arbennig a oedd
wrth ddant y gynulleidfa. Roedd nifer
yn y gynulleidfa wedi ein hannog ni i
drefnu mwy o achlysuron tebyg ac fe
wnawn ni edrych am fwy o bosibiliadau.
Hoffwn ddiolch yn arbennig i holl staff
Y Ganolfan Dysgu Gydol Oes yng
Ngarth Olwg a oedd wedi sicrhau
llwyddiant y noson.

Nos Wener, gwelwyd noson
Iwyddiannus arall yng Nghlwb y Bont.
Ystafell gefn y Clwb yn creu awyrgylch
gwych gyda’r bandiau yn plesio’r
tyrfaoedd.

Ac wedyn ciliodd y cymylau bore
dydd Sadwrn i helpu'r wyl fawr. Daeth
miloedd o bobl i ymweld a’r parc yn
ystod y dydd i ddathlu’r iaith yn yr
ardal. Hoffwn ddiolch i’r ysgolion,
stondinwyr, cyngor Rhondda Cynon Taf
ac wrth gwrs pawb oedd wedi troi lan i’r
digwyddiadau

Y Gorffennol, Y Presennol, Y
Dyfodol.

Mae’r fenter wedi bod yn ffodus i
dderbyn grant i weithio gyda phobl
ifanc i greu 3 ffilm fer ar y testun Y
Gorffennol, Presennol a’r Dyfodol. Mi
fydd y ffilmiau yn cyffwrdd & beth yw
Cymreictod a 1ol yr iaith Gymraeg yng
Nghymru a fu ac yn y dyfodol. Mi fydd
y bobl ifanc sydd yn rhan o’r cynlluniau
yn ehangu eu sgiliau trwy ymgymryd &
thasgau penodol sef sgriptio, cynllunio,
cyfarwyddo, ffilmio ac yn y blaen. Y
gobaith yw y bydd y ffilmiau yn cael eu
dosbarthu i bob ty yn Rhondda Cynon
Taf gyda help cwmni arall ac wedyn yn
cael premier swyddogol ym Mharti
Ponty y flwyddyn nesaf.

Clybiau Carco

Mi fydd clybiau carco ar agor o
ddechrau’r tymor nesaf yn yr ysgolion
canlynol:

Abercynon, Aberdar, Bronllwyn,

Merched y Tabernacl - Efail Isaf

Castellau, Dolau, Evan James, Garth
Olwg, Llantrisant, Llwyncelyn,
Rhydygrug ac Ynyswen. Mae’r Fenter
hefyd yn agor clwb newydd yn Ysgol
Gynradd Tonyrefail, gobeithio ym mis
Medi. Mae’n braf cael gweld bod y
Fenter nawr yn ail agor clwb ar 0l
cyfnod o orfod cau ychydig o glybiau.
Os ydych am fwy o fanylion ynglym &
Chlybiau Carco ffoniwch 01443
226386.

Hwyl
Parti Ponty

e

Y Cynghorydd Jane Ward Maer Rhondda Cynon Taf yn helpu staff y Fenter.

Gohebydd Lleol:
Loreen Williams

Ymddeol

Dymunwn yn dda i Varian Gapper, Heol
Lancaster, Crown Hill ar ei
hymddeoliad yn ystod gwyliau’r Haf.
Roedd Varian yn aelod o staff
gweinyddol Meddygfa Pontyclun a
Meddygfa Llanhari. Mae’'n amser i
hamddena a mwynhau bywyd nawr!
Pob hwyl i ti!

Genedigaethau

Llongyfarchiadau i Cheryl a Craig
Jenkins ar enedigaeth eu merch fach,
Sophie Louise ar Orffennaf 18fed.
chwaer fach i Joshua. Merch Wayne a
Carole Williams, Penywaun yw Cheryl
ac mae Tad-cu a Mam-gu wrth ecu
boddau gyda’u hwyres fach.

Mae Marilyn Watkins, (Brynawel gynt)
sydd yng Nghartref Garth Olwg yn falch
iawn hefyd o’r wyr bach newydd sydd
wedi ei eni i Adrian a Rhian, ei merch.
Fe fydd gan Thomas, sy’n chwech oed,
frawd bach nawr i barablu’r iaith

Gymraeg yng Nghaerwynt.

Cydymdeimlo

Trist iawn oedd clywed am farwolaeth
Dan Abbott, Heol y Capel ar Orffennaf
10fed. Estynnwn ein cydymdeimlad i’w
weddw, Muriel ac i’r plant Kelvin,
Andrew a Lynva. Cydymdeimlwn hefyd
ag Audrey a John Jones, Nant y felin ac
Audrey wedi colli ei brawd yn ystod mis
Gorffennaf.

Ffair y Pentref

Cynhaliwyd ffair Iwyddiannus iawn yn
y pentref ar Orffennaf 14eg. Roedd yn
Sadwrn braf a heulog yng nghanol Haf o
dywydd gwlyb a diflas. Roedd
stondinau amrywiol yn y Neuadd a
digonedd o weithgareddau tu allan yn y
Parc i ddiddori’r plant a’r oedolion.
Dymuna’r Pwyllgor ddiolch i bawb am
eu help a’u cefnogaeth.

Ffarwelio

Dymunwn yn dda i Ruth a Rhodri ab
Ieuan, Gruffudd ac Osian sydd wedi
symud o Gaerdydd i ardal enedigol
Rhodri yn Llanbedrog. Bydd Rhodri’n
helpu edrych ar 6l busnes y teulu ac mae
Ruth wedi cael swydd fel ymchwilydd
dwyieithrwydd ym Mhrifysgol Bangor.
Merch Judith a John Llewelyn Thomas,
Nantcelyn yw Ruth ac rwy’n siwr y
bydd Mam-gu a Thad-cu'n troi tua’r
Gogledd yn aml i weld yr wyrion bach.

Adferiad Iechyd Buan

Dymunwn yn dda i Michael Lloyd
Williams, Heol Iscoed a gafodd ei
daro’n wael yn ystod mis Gorffennaf.
Mae’n dda deall ei fod yn gwella’n
raddol yn Ysbyty Llwynpia. Roedd
Michael yn darlledu’'n gyson ar HTV
cyn ei ymddeoliad.

Mae’n braf clywed fod Huw John,
Heol Iscoed, hefyd yn gwella ar 6l ei
lawdriniaeth. Dymunwn y gorau i chi
eich dau.

Cynllun Chwarae’r Pentref

Trefawyd cynllun chwarae i blant oed
cynradd gan Gyngor Cymuned
Llanilltud Faerdref yn Neuadd y Pentref
o Orffennaf 23ain tan Awst [0fed.
Daeth nifer dda o blant i fanteisio ar y
ddarpariaeth yn ystod y gwyliau.

Y TABERNACL

Bedydd

Yn y Gwasanaeth Cymun ar Sul cyntaf
Gorffennaf bedyddiwyd cefnder a
chyfnither, plant y chwiorydd Elain ac
Awen, ac wyrion Sara a Geraint Wyn
Davies, Y Groesfaen. Mae Hedd Teifi
yn fab i Elain a Prys Davies, Llantrisant
a Lena Elspeth yn ferch i Awen a Rhys
Evans, Yr Eglwys Newydd. Roedd yn
hyfryd cael croesawu ffrindiau y ddau
deulu i’r Oedfa a theulu Prys o
Gwyddgrug, Pencader a theulu Rhys o’r
Rhos.

Derbyn aelodau newydd

Yn ystod mis Gorffennaf derbyniwyd
dau aelod newydd i’r eglwys, Carwyn a
Heather Jones, y ddau wedi bod yn dod
i’r oedfaon yn selog ers tro. Daeth
Carwyn &’1 lythyr aelodaeth o Gapel y
Drindod, Aberbanc ger castell Newydd
Emlyn a Heather yn aelod o gapel
enwog Soar y Mynydd ger Tregaron.
Croeso cynnes i chwi eich dau.

Priodas

Ar ddydd Sadwrn, Gorffennaf 21ain bu
achlysur hapus iawn yn Y Tabernacl.
Diwrnod priodas un o blant yr eglwys,
Rhian, merch Morfydd a Gareth Huws,
Pentyrch a Paul Jardine o Gaerdydd.
Dymuniadau gorau i chi eich dau.

Merched y Tabernacl

Mae nifer o aelodau benywaidd Y
Tabernacl wedi ffurfio grwp bach i ddod
i sgwrsio a chymdeithasu yn fisol.
Trefawyd y ddau gyfarfod cyntaf yn
siop goffi “Just Because” ym
Mhontyclun. Daeth rhyw ddwsin o
ferched at ei gilydd i’r cyfarfod cyntaf a
chawsom wledd o goffi a theisennau
gan Lisa a Bethan.

Dyma raglen y grwp tan y Nadolig -

Dydd lau, Medi 27ain am 2.30yp Sioe

gerdd “Aspects of Love” yn y Theatr
Newydd. Cysylltwch 4 Ros ar 029
20899246.
Dydd Mawrth Hydref 2il am 11 o’r
gloch y bore - mynd am dro i Barc y
Rhath, Caerdydd.
Dydd Mawrth Tachwedd 6ed am 11 o’r
gloch yb Canolfan Garddio Caerffili.
Dydd Mawrth Rhagfyr 4ydd Cinio
Nadolig (lleoliad i’'w drefnu)

Mae croeso i chwi ymuno.

Trip i Lundain

Mae taith yn cael ei threfnu i fynd i
weld y sioe “The Sound of Music” ar
ddydd Sadwrn, Mawrth 8fed 2008.
Rhowch wybod i Helen Middleton ar
029 20891424 i ymuno a’r daith.

Trefn yr Oedfaon ar gyfer Mis Medi
Medi 2il — Oedfa Gymun o dan
arweiniad ein Gweinidog

Medi 9fed — Y Parchedig Aled Edwards,
Cilfynydd

Medi 16eg — Gwasanaeth o dan ofal
plant Yr Ysgol Sul
Medi 23ain — Mr
Llantrisant

Medi 30ain — Y Parchedig Owain LIjr
Evans, Caerdydd

Allan James,

Dewis Dwy i Gynrychioli

Llongyfarchiadau i Bethan Riggs a
Becky Davies, cyn ddisgyblion Ysgol
Garth Olwg ac Ysgol Gyfun Rhydfelen
ar gael eu dewis i gynrychioli Coleg
Cerdd a Drama Cymru ac arddangos eu
gwaith yn yr Eisteddfod Genedlaethol.
Mae Bethan yn Gynllunwraig a
Gwneuthurwraig Gwisgoedd a Becky
yn Gynllunydd Perfformiad.

Cwmni Theatr Cymru

Porth y Byddar

Drama newydd

gan Manon Eames

yn dilyn hanes cymuned Tryweryn
a’r digwyddiadau
a arweiniodd at ei thranc.
7.30yh 25 - 28 Medi
Theatr y Sherman, Caerdydd

029 20646900

GILFACH GOCH

Gohebydd Lleol:
Betsi Griffiths
|

FFERMYDD GWYNT

Bu llawer o son yn ystod y flwyddyn
a hanner diwethaf am y chwe fferm
wynt mae gwahanol gwmniau am eu
codi ar y mynyddoedd o'n cwmpas,
ond daeth newyddion da fod un
cwmni sef Gamsa Energy U.K.wedi
tynnu eu cais yn 6l. Bu llawer o
wrthwynebiad i'r cais yma gan eu
bod am godit Fferm Wynt ar y
mynydd yn syth uwchben y tai, yn
wir byddai ond 500 metr i ffwrdd
oddi wrthynt. Pe bae damwain yn
digwydd gallai darnau syrthio i lawr
ar ben y tai. Yn y cyfamser mae'r
Cynulliad yn ail edrych ar eu dogfen
TAN 8 sy'n rhestri ardaloedd sy'n
addas ar gyfer Ffermydd Gwynt,
felly mae gobaith na fydd y pump
arall yn cael eu codi. Cwmniau o
wledydd tramor yw'r cwmniau sydd
wedi gwneud cais oherwydd y
grantiau sydd ar gael gan y
Llywodraeth. Mae llawer o arian
wedi ei wario ar wneud y cwm yn
wyrdd unwaith eto, felly chwarae
teg tro thywun arall ddylai fod yn
awr gan fod Gilfach wedi cyfrannu
llawer o ynni i'r byd yn y gorffennol.

ARWR

Mewn Achos Llys ym Merthyr yn
ddiweddar talodd y Barnwr
deyrnged i Richard Parry a'i alw'n
arwr am achub dyn anymwybodol o
dy oedd ar dan. Clywodd Richard
sy'n byw yn Nhre- William erbyn
hyn, gyda'i wraig Kelly a'i ddau fab,
swn yn y stryd tu allan pan oedd yn
y gwely, felly cododd i weld beth
oedd yn bod. Pan ddeallodd fod dyn
yny ty oedd ar dan aeth i ndl bat pél
fas a thorrodd y ffenest er mwyn
mynd i mewn ac achub Christopher
Evans oedd erbyn hyn yn
anymwybodol. Ar 6l ei gario allan
drwy'r ffenest i ddiogelwch aeth
Richard yn 6l i'r t§ er mwyn diffodd
cylch nwy ar ben y ffwrn.
Llongyfarchodd y Barnwr ef am ei
wrhydri a gorchmynnodd y dylid
talu mil o bunnoedd iddo o bwrs y
wlad, fel cydnabyddiaeth am ei
6 wrhydri. Llongyfarchiadau Richard

Cofio Mererid Morris
1935-2007

Ddiwedd mis Mehefin, daeth y
newyddion trist fod Mererid wedi’n
gadael ni, wedi chwe blynedd a
hanner o waeledd. Daeth 1lu o bobl,
yn deulu a ffrindiau, i’'w hangladd
yn Amlosgfa Caerdydd, pawb a’i
atgofion am wraig hynod a fu’'n
lefain ym mywyd Cymraeg yr ardal
yma am flynyddoedd lawer.

Bydd darllenwyr Tafod Elai yn
cofio mai Mererid oedd gohebydd
Meisgyn am flynyddoedd. Er pan
roddodd y gorau iddi, fu neb yn
cofnodi hanes y pentref. Roedd
colofnau Mererid yn fwy na hanes
ambell i enedigaeth a phriodas hefyd
— byddai’'n mynd ati’n ddiwyd i
ymchwilio 1 hanesion difyr ac yn
cyfweld & rhai o’r cymeriadau. Hi
hefyd fu’n dosbarthu’r papur bro ym
Meisgyn am flynyddoedd. Trwy
wneud hynny, yn ei ffordd ei hun
bu'n bugeilio bywyd Cymraeg yr
ardal.

Roeddem yn gyfarwydd a hi hefyd
fel aelod o’r Bwrdd Iechyd lleol —
aelod lleyg oedd hi, ond roedd ei
chefndir proffesiynol fel nyrs yn ei
gwneud yn aelod hynod werthfawr,
ac yn aml caem gyfle i glywed ei
Chymraeg graenus wrth iddi roi
sylwadau ar ddatblygiadau ym myd
iechyd ar Radio Cymru.

Yn ystod ei hangladd, talwyd
teyrnged iddi gan ei chyfaill, Eirlys
Lamb. Dyma ran o’r deyrnged
honno:

“Bu Mererid a John yn aelodau
ffyddlon yng nghapel Soar
Llantrisant, tan i’r capel gau. Roedd
hi’n un o’r criw gweithgar wnaeth
sicthau bod ysgol Gymraeg yn
Llantrisant. Bu'n cadeirio nifer o
bwyllgorau, yn enwedig ym myd y
Bwrdd Iechyd.

Roedd hi’n garedig a
chymwynasgar, bob amser yn barod
i roi help llaw. O gwmpas y pentref
ym Meisgyn, roedd hi’'n adnabod

mae pawb yn falch iawn ohonot . Un
o blant Gilfach yw Richard sy'n cyn-
ddisgybl Ysgol Gymraeg Tonyrefail
ac Ysgol Gyfun Llanhari, ac sydd
nawr yn gweithio fel plymwr.

pawb ac yn mynd & hwn a hon i
siopa yn wythnosol. Hi oedd yn
dosbarthu’r papur bro bob mis —
mewn gwirionedd, hi oedd y papur
bro Cymraeg. Fe gyfrannodd iddo ar
hyd y blynyddoedd ac nid yn unig
crynhoi newyddion fyddai Mererid
ond crynhoi hanes diddorol yr ardal.
Roedd hi’n un dda am dwrio i hanes
y fro yma.

Roedd Mererid yn ddiwylliedig -
yn hoff o farddoniaeth a dramau,
Cymraeg a Saesneg. Roedd hi’n
darllen y Guardian bob Sadwrn - ac
yn llwyddo i wneud y croesair!
Roedd wrth ei bodd yn gweld drama
neu sioe gerdd neu gyngerdd. Roedd
hi’n edrych ymlaen bob amser at
Wyl Ddrama Tafod Elai.
Uchafbwynt yr wyl bob amser iddi
oedd drama’r Morsiaid, sef teulu
Mima. A hefyd gweld rhai o aclodau
Merched y Garth yn actio yn nrama
gomedi Clwb y Dwrlyn.

Roedd hi’n steddfodwraig - yn
mynychu’r Steddfod Genedlaethol
bob blwyddyn, a’r Wyl Gerdd Dant.
Roedd hefyd yr un mor gefnogol i
Steddfod yr Urdd, wrth ei bodd yn
gweld plant ar lwyfan. Roedd ganddi
ddawn gerddorol amlwg — fel y
byddai aelodau ac arweinyddion
Merched y Garth yn tystio — dawn a
etifeddwyd gan ei phlant.

Mae nifer o’i ffrindiau yn dal i s6n
am ddewrder Mererid. Aeth i
Batagonia ddwywaith i weld ei
merch Catrin. Y tro olaf, yn 2000, ar
gyfer priodas Catrin a Milton, aeth
yno ar ei phen ei hun - a cholli’r
‘connection’ yn Buenos Aires!!. Bu
ganddi garafan am rai blynyddoedd,
a fyddai hi ddim yn meddwl
ddwywaith am ei thynnu o’r naill
gwr o Gymru i’r llall. Bydd rhai o
Ferched y Garth yn cofio cael
lloches a phaned yn y garafan mewn
aml 1 Steddfod, rhwng gwrandawiad
a llwyfan!

Mae bwlch mawr yn Nhy Isaf ac
yn yr ardal ar ei h6l. Ond er iddi ein
gadael lawer yn rhy fuan, mae wedi
gadael ei ‘stamp’ ar bob un 0’i
phlant ac wedi gwneud argraff fawr
ar nifer helaeth o bobl. Braint oedd
ei hadnabod.”

PENTYRCH

Gohebydd Lleol: Marian Wynne

PENWYTHNOS GERDDED
CLWB Y DWRLYN

Unwaith eto gwenodd yr haul ar y 32 o
gerddwyr o Glwb y Dwrlyn a aeth i
aros am y penwythnos yng ngwesty’r
Cliff yn Gwbert. Ar y Sadwrn
cerddwyd ar daith gylch o Benbryn i
Langrannog ac yn 6l. Ar y bore Sul
trefnwyd taith fer o Langrannog at
Ynys Lochtyn cyn mwynhau pryd
bach ganol dydd yn Llangrannog.
Daeth y glaw cyn gorffen bwyta ond
‘doedd dim ots erbyn hynny wedi i
bawb fwynhau penwythnos hyfryd yn
yr awyr iach. Diolch Gwenfil ac Eleri
am drefnu mor ardderchog. Pwy arall
f’asai wedi gallu sicrhau heulwen, tan
gwyllt a Dai Jones i’n diddanu ar y nos
Sadwrn?

Diolch i Gwenfil a’r pwyllgor am eu
holl waith yn ystod y flwyddyn a phob
hwyl i Margaret Roberts y llywydd
newydd.

LLONGYFARCHIADAU
Llongyfarchiadau i Margaret ac Ifan
Roberts a ddathlodd eu priodas
ruddem ar y 15ed o Orffennaf. Yn wir
bu’'n gyfnod o ddathlu yn Nhy Cnau
gan i Ifan ennill ar yr englyn digri a’r
penillion telyn yn Eisteddfod
Llandegfan hefyd.

CROESO NOL

Da yw cael croesawu Heledd, Jon,
Iestyn ac Owain Hall yn 61 i Gaerdydd
o Plymouth. Mae Jon wedi dechrau ar
ei waith fel ymgynghorydd yn ysbyty’r
Waun ac wrth gwrs mae Elenid Jones
wrth ei bodd bod yr wyrion yn byw yn
agos ati.

Yn ogystal, croeso ndl i Lisa, Ian a
Tomos Weighel o Valencia yn Sbaen.
Mae Nerys a James Snowball hefyd yn
falch iawn o’u cael yma.

CYMRAWD ER ANRHYDEDD
Llongyfarchiadau gwresog 1 Huw
Llywelyn Davies ar gael ei wneud yn
Gymrawd er Anrhydedd gan Brifysgol
Caerdydd. Cafodd ei anrhydeddu
mewn seremoni yn y Brifysgol ar
Orffennaf 16.

CYDYMDEIMLAD

Cydymdeimlwn yn ddwys & Nerys a
James Snowball a’r teulu yn dilyn
marwolaeth sydyn ac annhymig nai

Rhian a Paul Jardine

Nerys yn Chalfont St. Giles ag yntau
yn wr ifanc.

SWYDD NEWYDD
Llongyfarchiadau a phob dymuniad da
i Llio Penri wrth iddi ddechrau ar ei
swydd newydd gyda Strata Matrix fel
Pennaeth Cyfathrebu.

YMDDEOL.

Dymunwn yn dda i dair o ferched y
pentre’ wrth iddynt ymddeol - Carol
Davies 0’1 swydd gyda’r Cydbwyllgor
fel golygydd papurau arholiad drwy
gyfrwng y Gymraeg; Ann Jones 0’
swydd fel pennaeth y babanod yn
Ysgol Gynradd Gabalfa a Carol Penri
0o’i swydd fel Tiwtor Ilaith ym
Mhrifysgol Caerdydd.

DYMUNIADAU DA

Dymunwn yn dda i blant y pentre’
Geraint Evans, Ffion Jones Bethan
Perry, a Sian Owen a fydd yn symud o
Ysgol y Creigiau i Ysgol Plasmawr ac
i Jonathan Rainford a fydd yn mynd i
Ysgol Esgob Llandaf. Pob lwc iddynt
ar ddechrau cyfnod cyffrous newydd.

PRIODASAU

Llongyfarchiadau i Rhian Huws,
Penywaun ar ei phriodas & Paul
Jardine are 21 Gorffennaf. Cynhaliwyd
y briodas yng Nghapel Tabernacl,
Efail Isaf a’r wledd yn y Mochyn Du,
Caerdydd. Mae Paul yn reolwr
Swyddfa Teithio yng Nghaerdydd a
Rhian yn gynhyrchydd radio yn y
BBC.

Llongyfarchiadau i Betsan Thomas,
Pantbach are ei phriodas ag Eilir Jones
ar 26 Gorffennaf. Mae’r ddau yn
athrawon - Betsan yn Ysgol Gyfun
Llanhari ac Eilir yn Ysgol Gyfun
Rhydywaun.

Betsan ac Eilir Jones

SafleSwyddi

Mae gwefan www.safleswyddi.com yn
hysbysebu swyddi sydd ddim ond ar
gyfer siaradwyr Cymraeg.

Y bwriad yw rhoi lle canolog i
gyflogwyr hysbysebu ar delerau
rhesymol ac annog Siaradwyr
Cymraeg i ddefnyddior iaith yn y
gweithle.

Mae hysbyseb ar Safle Swyddi yn
costio £25 y swydd ac mae’n
ymddangos ar y wefan tan eich
dyddiad cau. Hefyd mae £1 o'r gost
yn mynd at Fenter laith.

Lawnsiwyd y wefan ar y laf o
Fawrth ac rydym wedi derbyn dros
30,000 o ymwelwyr ers hynny.

Rhowch wybod os oes diddordeb
gennych mewn hysbysebu neu os
hoffech gael mwy o wybodaeth .

JOB TRAC CYMRU / SAFLE
SWYDDI
Swyddi i Siaradwyr Cymraeg
Canolfan Datblygu Busnes/ Business
Development Centre
Ystad Ddiwydiannol Trefforest
Pontypridd
CF37 5SUR

CYDNABYDDIR CEFNOGAETH

o

BWRDD YR IAITH
GYMRAEG - WELSH
LANGUAGE BOARD

Lywodraeth
Cynulliad Cymru

'R CYHOEDDIAD HWN
www.bwrdd-yr-iaith.org




Anifeiliaid Anwes

Ddydd Iau, Gorffennaf 12fed cafodd y
disgyblion yn y Meithrin hwyl yn
ymweld & Pets@Home i gael cwb
newydd ar gyfer cwningen yr ysgol.
Gwelodd y plant sawl cwningen
wahanol, cyffwrdd &’r anifeiliaid
gwahanol ac yna dewis o sawl cwb ar
gyfer ein cwningen ni. Roedd y cwb yn
rhodd arbennig i’r ysgol am ddim yn
ogystal 4 phecyn ‘dechrau’ ar gyfer
cadw a gofalu am gwningen.

“Roeddwn i’'n hoffi’r llygoden fawr”
dwedodd Sali Hughes.

“Fe fydd ein cwningen yn hapus iawn yn
ei chartref newydd” dwedodd Dewi
Roberts.

Trip i Bryngarw

Aecth disgyblion blwyddyn 1 a 2 ar eu
trip haf 1 Barc Bryngarw ym
Mhenybont. Roedd yn ddiwrnod
bendigedig - yr haul yn tywynnu trwy’r
dydd. Cafodd y plant hwyl yn gwneud
sawl gweithgaredd gwahanol - helfa
drysor, gemau, chwilota yn vy
goedwig. ...

“Mae’r llithren ym Mharc Bryngarw yn
wych. Mae tri lefel — un bach, un
canolig ac un enfawr” Liam Bradford.

“Gwelon ni gywion bach llwglyd yn
nenfwd yr ardal fwyta tu allan ar bwys y
caffi” Ciarra McCallion.

“Mwynheais i eistedd ar yr anifeiliaid
pren yn bwyta hufen id” Courtney
Edwards.

“Casglon ni ddail yn y goedwig” Rhys
Rubery.

“Roedd chwarae gemau parasiwt ac
adeiladu pabell yn llawer o hwyl” Eleri
Gough.

Diwrnod o Hwyl

Cafodd y plant meithrin a derbyn
ddiwrnod o hwyl yn yr ysgol i orffen y
8 flwyddyn ysgol. Roedd yna gastell

Diwrnod o hwyl

fownsio, candifflos, gemau,
gweithgareddau, crefftau, injan dan,
dewin, pwll padlo a llawer mwy. Roedd
y tywydd yn braf a chafodd y rhieni a’r
plant ddiwrnod bendigedig.

“Roedd y pwll padlo yn wych”
dywedodd Nerys Abbott.

“Roeddwn i’n hoffi’r castell fownsio”
dwedodd Liam Edwards.

Cefnogaeth
Gymraeg i
Athrawon Cymru!

Yn ddiweddar fe wnaeth Teacher
Support Cymru, yr elusen
genedlaethol sydd yn darparu
gwasanaethau cefnogaeth am ddim er
lles athrawon, ac 1 wella eu
heffeithlonrwydd yn y gwaith, lansio
gwasanaeth newydd ar-lein ar gyfer
athrawon Cymraeg.

Mae’r gwasanaeth newydd -
Teacher Support Online Cymru - yn
darparu gwefan ddiogel lle mae
athrawon yn mewngofnodi i gyfrif
personol a chyfrinachol, lle maent yn
gallu cael mynediad at wybodaeth,
taflenni ffeithiau, ac anfon a derbyn e-
byst i hyfforddwr personol, yn
Gymraeg neu Saesneg.

Gan adlewyrchu’r twf yn y
niferoedd sy’n siarad yr iaith ac mewn
hunaniaeth Gymraeg ymhlith
athrawon, cynhaliwyd y lansiad yn y
Ganolfan Dysgu Gydol Oes ar
Gampws Rhydfelen/Garth Olwg, gan
mai Ysgol Gyfun Rhydfelen oedd yr
ysgol gyfun Gymraeg gyntaf i gael ei
sefydlu yn ne Cymru.

Agorwyd yr achlysur gan Mr. Peter
Griffiths, Prifathro Ysgol Gyfun Garth
Olwg, a siaradodd am bwysigrwydd y
fath gefnogaeth i athrawon, a chanmol
Teacher Support Cymru am eu gwaith
caled yn cefnogi athrawon, a’r fenter
newydd hon.

Mae Teacher Support Cymru yn
cyrraedd cannoedd o athrawon bob
blwyddyn trwy’r llinell gymorth, sydd
yn cynnig ystod o wybodaeth,
cwnsela, a chymorth cyfrinachol dros
y ffon. Ond ar 6l ymchwilio i
anghenion penodol athrawon,
darganfuwyd fod yn well gan
athrawon gael mynediad at
wasanaethau cefnogaeth ar-lein, gan
gynnwys hyfforddiant trwy e-bost.

Amlinellodd yr Athro David Egan
arwyddocdd y ffaith bod y fath
wasanaeth ar gael yn y Gymraeg ar
gyfer athrawon sydd yn siarad neu’n
dysgu Cymraeg, er mwyn gwella
cyfathrebu a lles athrawon Cymru yn
y gweithle.

Os hoffech chi siarad & rhywun yn
gyfrinachol ac am ddim, ffoniwch
Teacher Support Line Cymru ar 08000
855 088, neu ewch i’r wefan
www.teachersupportcymru.info am
fynediad at y gwasanaeth newydd.




TONYREFAIL

Gohebydd Lleol:
Helen Prosser
671577

LLONGYFARCHIADAU
Llongyfarchiadau mawr i Stephanie
Davey a dderbyniodd radd dosbarth
cyntaf mewn Rheolaecth a Busnes
mewn seremoni ym Mhrifysgol
Morgannwg ddydd Gwener, 20
Gorffennaf. Y mae Stephanie wedi
bod yn gweithio tuag at y radd dros
y pedair blynedd diwethaf, tra’n
magu teulu a gweithio’'n Illawn
amser ar yr un pryd. Y mae ei
theulu a chyfeillion i gyd yn falch
iawn 0’1 llwyddiant.

YSGOL GYNRADD GYMRAEG
TONYREFAIL

CORNEL CHWARAEON
Llongyfarchiadau 1 holl dimau’r
ysgol a wnaeth mor dda yn eu
cystadlaethau y tymor diwethaf:
Rygbi — Roedd y tim rygbi yn ail ym
Mhencampwriaeth Rygbi’r
Rhondda.

Pél-droed — Daeth y tim yn drydydd
yng nghystadleuaeth Morgannwg
Ganol.

Ond llongyfarchiadau arbennig i
fechgyn Blwyddyn 4 a Merched
blwyddyn 5 a enillodd y ras tim yn
rasys traws gwlad yr Urdd.

YSGOL ECO SWYDDOGOL
Bu’r Cyngor Eco yn brysur iawn yn
codi ysbwriel, mewn cydweithrediad
a Chymunedau’n Gyntaf. Eu syniad
nhw hefyd oedd cael bin ailgylchu ar
gyfer yr iard. Mae’r ysgol yn
derbyn arian am fod yn rhan o’r
prosiect ailgylchu hwn.

CYFLE 1 OEDOLION DDYSGU
CYMRAEG YN YR YSGOL

O fis Medi ymlaen bydd yr ysgol yn
cydweithio 2 Chanolfan Cymraeg i
Oedolion Morgannwg i echangu
cyfleoedd i rieni plant yr ysgol, a
thrigolion yr ardal yn gyffredinol,
ddefnyddio cyfleusterau’r ysgol i
ddysgu Cymraeg. Bydd 12 awr o
wersi Cymraeg i1 oedolion yn yr
ysgol yn wythnosol.

S

Stephanie gyda’i mam-yng-nghyfraith Mrs Sylvia Davey
a’i modryb Mrs Bronwen Jones

Taith Cor
Pendyrus

Fe dorrodd Cor Pendyrus dir
newydd unwaith eto pan aethant ar
daith i ganu yn ynysoedd Nova
Scotia a Thywysog Edward ger
arfordir ddwyreiniol Canada yn
ystod Mis Mehefin. O dan arweiniad
John Samuel gyda Gavin Parry yn
cyfeilio, cynhaliwyd chwe
chyngherdd Illwyddianus dros ben
mewn gwahanol ardaloedd ar y
ddwy ynys. Trefnwyd y
cyngherddau gan St Cecilia Concert

Society, Musique Royale a
Chymdeithas Gymraeg Ynys vy
Tywysog Edward.

Cynhaliwyd y gyngerdd gyntaf yn
Digby, ac roedd yn amlwg wrth yr
ymateb a’r derbyniad gwresog bod y
gynylleidfa wedi mwynhau a
gwerthfawrogi y canu yn fawr iawn.
Yna taith fer i hen dref bysgota
ddarluniadol Lunenburg lle
cynhaliwyd cyngerdd yn Eglwys
odidog Anglicanaidd Sant loan a
oedd newydd gael ei adnewyddu.
Roedd yn amlwg bod hanes y cor
wedi mynd o amgylch a bod hwn yn
gyngerdd nad oedd i’w cholli
oherwydd bod nifer o’r gynylleidfa
wedi bod yn y cyngerdd blaenorol ac
eisiau clywed rhagor! Roedd vy
drydedd cyngherdd yn nhre Halifax

HWYL FAWR, DIOLCH A
PHOB LWC

Dymunir yn dda i’r holl blant sydd
yn symud ymlaen at gam nesaf eu
haddysg yn Ysgol Gyfun Llanhari.
Diolch i bob un am eu cyfraniad i
Ysgol Gymraeg Tonyrefail.

ac unwaith eto roedd y lle yn orlawn
a’r gymeradwyaeth yn wresog iawn.

Cafodd y cor gynorthwy yr
unawdydd ifanc Angharad Morgan a
swynodd hi bob cynulleidfa gyda ei
perfformiadau hyfryd ynghyd a’i
chyfeilyddes dawnus Jane Samuel.

Yn ystod yr ail wythnos croesodd
y cor Confederation Bridge, 9 milltir
o hyd, dros y mor i Ynys y Tywysog
Edward. Cynhaliwyd y gyngerdd
gyntaf yn y brif ddinas
Charlottetown. Unwaith eto y lle yn
orlawn a’r gymeradwyaeth yn
wresog. Y gyngerdd ola ar yr ynys
hon oedd yn nhre Indian River fel
rhan o Wyl Gerddorol Kensington.
Roedd tocynnau ar gyfer 700 o
seddau wedi gwerthu allan ymlaen
llaw ond fe Iwyddodd llawer rhagor
orlenwi Eglwys Santes Fair
rhywfodd rhywsut. Cawsant
berfformiad gwefreiddiol mewn
adeilad lle roedd yr acwstig yn
arbennig. Cafwyd pum “standing
ovation” gyda John Samuel a Gavin
Parry yn cael hi’n anodd i adael ar y
diwedd, cymaint oedd y mwynhad y
gyngerdd.

Dychwelwyd yn 6l i Nova Scotia
ar gyfer y cyngerdd ola yn Truro lle
unwaith eto roedd y tocynnau i gyd
wedi eu gwerthu ymlaen llaw.
Cyngerdd a diweddglo fyth
gofiadwy 1 daith Iwyddianus dros
ben. Ond roedd un syrpreis yn aros,
oherwydd pan roedd y cor yn gadael
y gwesty yn Halifax cyn cychwyn i’r
maes awyr, daeth aclodau staff y
gwesty 1 gyd allan gyda nifer o
gefnogwyr 1 ganu anthem Nova
Scotia a’r cor yn ymateb drwy ganu
anthem genedlaethol Canada.

Bydd profiad a llwyddiant y daith
ynghyd a’r croeso yn aros am byth
yn'y cof.

Sesiwn Barddoniaeth i
blant gyda ‘Bardd Plant 4 - :
Cymru’ | e e Ta W=

Eleni am y tro cyntaf yn ystod cyfnod
‘Cynlluniau Chwarae Haf® Menter
Caerdydd bu Caryl Parry Jones -

Bardd Plant Cymru 2007/08 yn ' N

ymweld a’r Cynlluniau er mwyn wedi cyd-weithio gyda thros 140 o

cynrilali, gweithdai Barddoniaeth a blant. Ariennir y gweithdai gan Yr Branwen y bwji bywiog

Rapio i’r Plant. Bu Caryl yn ymweld Academi. yn hedfan o Sblot i Hong Kong

4 Chynllun Melin Gruffydd lle cafodd er mwyn bod yn brif pencampwr

pob plentyn y cyfle i ysgrifennu Dyma rai o'r penillion a greodd y et :

Cerdd. plant .. bwdjis sy'n chwarae ping pong
Dwedodd Caryl ‘Dwi'n mwynhau

. , . : . o Megan y mwyd dd

pob §111ad o’r gwaith o ysgrifennu Daniel y Dwrgi direidus yn egi f:lh};ste‘ﬁyary\zargli‘grjr afc%d

cerddi gyda phlant. Maen nhw'n llawn yn dianc o'r afon un p'nawn yn eistedd ar orsedd o ddant-y-llew

brwdfrydedd a syniadau cyffrous’. yn dwyn pants Mrs Jones oddi ar y lein yn gwisgo coron o ffrwythau hardd
Erbyn diwedd yr Haf bydd Caryl a nawr mae e'i ddwylo fe'n llawn. '

Enillydd croesair mis Mehefin:
Lloyd Samuel,
Beddau

Enillydd croesair mis Gorffennaf
Sian Webb,
Pontyclun.

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX

erbyn 18 Medi 2007

Ar Draws

1.
8.
9

10.
12.
13.
15.
17.
18.
20.
23.
24.
26.
27.
28.

Y weithred o ddiwenwyno (12)
Difaterwch, difrawder (7)
Llysiau gardd (5)

Un sydd yn achub (6)

Fferlod, diffyg teimlad (4)

Tir, pridd (5)

Eurbinc, teiliwr Llundian (4)
Hebna ... namiw (3)
Offeryn i ddyrnu llafur a llaw (4)
Agoriad blaen trowsus (5)
Didoli, alltudio (4)

Clwtyn celfi (6)

Cronfa, argae (5)

Storm, drycin (7)

Amser diderfyn (12)

I Lawr

Aderyn dwr urddasol (5)
Chwerwlys (6)

Un sy’n mynnu gwybodaeth yn
llechwraidd (6)

Cyfannu, uno (7)

Chwarae dis (5)

Arwerthiant (6)

Erfyn eillio (5)

Tywalliad byr o law (5)

Llwybr mewn eglwys neu gapel
A3)

Ystordy (7)

Ffynhonnell (6)

Anifail anwes 4 dau ddant blaen
uchaf cryf (6)

Oriog, ansefydlog (6)

Maes rasio ceffylau yn Lloegr (5)
Ffyrnig, llym (5)

Atebion Gorffennaf

$69S DWRLYN

Noson Agoriadol
Cwis

8yh, Nos Wener,
21 Medi

Yn Neuadd yr Eglwys,
Creigiau.

Manylion: 029 20890493

CYLCH MEITHRIN EFAIL ISAF
Bob Bore
Mawrth, Mercher, lau a Gwener
9.30 - 11.30
Yn Neuadd y Pentref, Efail Isaf
Manylion: 01443 208806

TI AFl BEDDAU
Bob Bore Mercher
10.00 - 11.30a.m.
yn Festri Capel Castellau, Beddau

TI AFI TONTEG
Bob Dydd Mawrth
10 -11.30
yn Festri Capel Salem, Tonteg

TI A FI CREIGIAU
Bore Gwener 10 - 11.30am
Neuadd y Sgowtiaid,

Y Terrace, Creigiau
Manylion: 029 20890009

Tl A FI PENTRE'R EGLWYS
1.15-2.45p.m. Neuadd Y Plwyf
Bob dydd lau

CYLCH MEITHRIN CILFYNYDD
Bore Llun, Mercher a lau
9.30-11.30
TI AFICILFYNYDD
Dydd Gwener
9.30-11.30
Neuadd Y Gymuned,
Stryd Howell,Cilfynydd.
Manylion: Ann 07811 791597

Coffau TJ

(Yn yr Oedfa o Ddiolch yn
Amlosgfa Thornhill ,
Caerdydd, ar y 6ed o

Orffennaf 2007)

Dwi'n dechrau hefo un o’r llyfrau a
sgrifennodd TJ ei hunan, ac a
gyhoeddwyd yn 1977, sef “Cyfle i
Nabod” casgliad o ysgrifau am
wahanol gymeriadau a phersonoliaethau
yr oedd gan yr awdur adnabyddiaeth
ohonynt, rhai yn y cnawd ac eraill yn yr
ysbryd. Amrywient o Farnabas i
Einstein, o Peter Williams i Peter
Sellers.

Tydi pobl Bethlehem, Gwaelod-y-
garth ddim yn rhan o’r gyfrol hon o
gwbl oherwydd nad oeddem bryd hynny
wedi cael “cyfle i nabod” y gwr
arbennig yma a ddaeth yn weinidog
arnom am bymtheg mlynedd rhwng
1985 a’r flwyddyn 2000.

Fy nyletswydd, na fy mraint yn wir,
ydi cael cydnabod ein diolchgarwch ni
fel eglwys am flynyddoedd o
wasanaeth, blynyddoedd o rannu’r Gair,
blynyddoedd o ofal, blynyddoedd o
fugeilio, blynyddoedd o herio a
dwysbigo, ond, yn fwy na dim
blynyddoedd o gyfeillgarwch.

Mae stori’r “alwad” i Fethlehem yn
rhan o chwedloniaeth y lle erbyn hyn,
ond mae hi’'n werth ei hailadrodd.
’Roeddwn newydd ymgymryd &a’m
swyddogaeth o ofalu am y “llyfr bach”
ym Methlehem yn Hydref 1984, a
bylchau i’w llenwi rhwng hynny a
diwedd y flwyddyn. Roedd Bethlehem
heb weinidog bryd hynny wedi i’r
Parchedig Rhys Tudur symud am sir
Feirionnydd.

Penderfynais fynd ar ofyn hwn a llall
ac arall er mwyn rhoi trefn ar yr
oedfaon, a ffoniais rif TJ 1 weld a oedd
Sul gwag ganddo.

Siarsiais ar y ffon, jest i greu argraff, i
mi fod yn gwrando arno’n pregethu yng
Nghapel Pen-rhiw yn Sain Ffagan
ychydig wythnosau ynghynt.

Ar Ragfyr yr 16eg 1984, cadwodd oed
yn 0l yr addewid, a chawsom chwip o
bregeth ganddo (er nad ydwi'n cofio
fawr ddim ohoni heddiw, heblaw am y
son am y llygod yn yr organ).

Ar fin y ffordd y tu allan i’r capel
wedi’r oedfa fe’i holwyd gan rywun/
rhywrai (a synnwn i ddim bod y rhywun
neu’r thywrai hynny yma’n bresennol y
prynhawn yma !),

“Pam na ddowch chi atom ni TJ”

Yr ateb a gafwyd oedd,

“S'neb wedi gofyn i mi”’

Fe’i gwahoddwyd yn y fan a'r lle, ac
mae’r gweddill yn hanes ..............

Gweinidogaeth o gariad a chonsyrn a
gafwyd a Bethlehem hithau yn tyfu o
ran niferoedd a dealltwriaeth.

Cyfnod pryd y cyhoeddwyd y Beibl
Cymraeg newydd ym 1988 ac yntau’n
dosbarthu copi i yn agos at 100 o blant
yr Eglwys ar fore Sul Dydd Gwyl
Ddewi.

Cyfnod lle bu’n bedyddio’n helaeth
a’r direidi’n cael ei gofnodi fel hyn yn y
gwasanaeth Adfent a recordiwyd yng
nghyfnod y Nadolig 1995:-

“Croeso i Fethlehem, Gwaelod-y-

garth, yn falch eich bod wedi galw
heibio.
‘Rydych wedi galw ar adeg brysur.
'Rydym yng nghanol cyfres o
fedyddiadau. Un bythefnos yn 6l, tri
heddi ac un Sul nesa. Pump i gyd.

Fe welwch ei bod yn dymor wyna yma,
a chredwch fi, does gan yr wyna un dim
i’'w wneud ag hwsmonaeth y bugail !”’

Yn yr un oedfa adroddodd stori o
stabal Paul Tillich, un o’r diwinyddion
disglair y byddai’n hoff o droi yn eu
mysg yn awr ac yn y man.

“"Roedd llawer yn amau ei
ddiwinyddiaeth radical”, meddai am
Tillich, “ a dyma’r crwt yma yn mynd
ato a wafo ei Feibl o dan ei drwyn a
meddai wrtho “Athro Tillich, odych
chi’n credu bod hwn yn air Duw”

Dyma’r Athro yn edrych arno, yn wir,
edrych drwyddo a phlannu ei law yn
drwm ar ei ysgwydd a meddai wrtho
“Machgen i pan ydych chi’n cydio’n y
gyfrol ‘na dyw hi ddim yn Air Duw, ond
pan ma’r gyfrol yna yn cydio ynoch chi,
mae yn Air Duw””.

A dyna yn wir oedd ei genadwri i ni o
Sul i Sul ym Methlehem, gair Duw, gan
droi’r cyffredin yn anghyffredin (ie, hyd
yn oed focs o “Liquorice Allsorts™),
troi’r syml di-liw yn gyforiog o liwiau’r
enfys, a rhoi ergyd o gydwybod i ni i
gyd i gnoi cil arno am wythnos arall.

‘Roedd ei Ilythyrau blynyddol i’w
gynulleidfa yn gampweithiau ynddynt
eu hunain, ond bob un yn dangos ei
gonsyrn am ei braidd a’i dylwyth.

Yn un,

“Sylwi fod hwn neu hon yn absennol, ar
dro am fwy nag un Sul”

“Chredwch chi fyth fel mae’ch
presenoldeb yn gysur, yn ysbrydiaeth,
yn orfoledd.”

“Teulu yw'’r eglwys a phan fo un
aelod o’r teulu ar gyfeiliorn, am ba
reswm bynnag, yna ma siom yng
nghalon yr aelwyd.”

“Sedd wag yn ddolur. A beth am y
deigryn yn llygaid y Gwaredwr? Un
arall o’r disgyblion yn cefnu”

Mewn un arall,

“Un o’r golygfeydd hyfryta’ posibl yw

gweld cynifer o blant yn deud eu
hadnodau. Sylwch fy mod i’n dweud, ac
nid yn darllen. Oherwydd pwysig yw
dysgu ar y co’. Try’n waddol
gwerthfawr yn y man.. Efallai bod
cymaint o blant yn chwanegu at lefel y
decibels yn yr oedfa! Dyna ‘fe, does dim
swn mewn mynwent, ac ni fynnai neb
ohonom fod mewn lle felly.’Ma cryn
wahaniaeth rhwng Bethlehem,
Gwaelod-y-garth ar fore Sul a mynwent,
fel y gwyr y mwyafrif ohonoch, a thestun
diolch yw hynny.”

‘Roedd wrth ei fodd ar adeg y Nadolig
a phasiant y plant yn goron ar y tymor
iddo,

“Rydym ar ddechre paratoi ar gyfer y
Nadolig, a gwn y byddech yn falch i’ch
plentyn/plant gael rhan. Y rheini sy’n
fyddlon i’r Ysgol Sul sy’nm cael eu
dewis. Fe gytunwch mai teg yw hynny !”

Eto mewn llythyr arall,

“Fe ddywedodd rhywun am waith
llwyfan ....Does dim rhannau bach, dim
ond actorion bach. A gellir addasu
hwnna at eglwys. Does dim rhannau
bach. Nid oes graddau mewn aelodaeth
eglwys. Teulu ydym a phob un yn cyfri.
Pob un yn wahanol, bid siwr, a phob un
a’i gyfraniad unigryw ei hun.

Y cwestiwn sy’n codi yw, Odi pob un
yn chware ei ran ?”

A chware’n rhan fu raid inni.
Llwyfannwyd dramau R G Berry ar
achlysur dathlu hanner can mlwyddiant
ei farwolaeth yn sgil ei frwdfrydedd.

Ymwelwyd a Phantycelyn a Threfeca
yn ei gwmni a chafodd Slimbridge a
Thraeth Aberafan ein croesawu ar drip
Ysgol Sul yn sgil ei ddymuniad.

Fe’i sefydlwyd fel ein Gweinidog ar
yr 21ain o Ebrill 1985.

Cynhaliwyd Gwasanaeth i ddathlu a
diolch am 15 mlynedd o weinidogaeth
ar Orffennaf 23, yn y flwyddyn 2000.

Rhwng y ddau gyfnod yna ac wedi
hynny bu ef ac Eirlys yn gyfeillion
personol i mi a thrysoraf hyd byth y
seiadau rheini a gawsom wrth osod trefn
ar y Suliau neu beth bynnag arall
fyddai’n dasg i’w chwblhau.

‘Roedd gennym rai pethau yn
gyffredin, roedd ein penblwyddi ni’n
agos, (yn wir syndod fod ‘na gymaint
o’r diaconiaid ym Methlehem yn cael eu
pen-blwydd rhwng y 4ydd a’r 6ed o
Ragfyr).

A pheth arall, doedd yr un ohonom a
llawer o glem ynghylch cerddoriaeth na
chanu chwaith er i mi yn aml ar fore
Sul, wrth gyhoeddi, awgrymu’n
ddireidus y dylem ganu deuawd (neu
driawd petai Alwyn Harding yn ymuno
yny gan!).

Cyflwynodd ei gyfrol olaf o ysgrifau
sef “Ysgub o’r Wisgon”, a gyhoeddwyd
ym 1996, i Fethlehem, Gwaelod- y-

——



garth “ am iddynt roi ail wynt i mi”.

‘Ma pobol Bethlehem yn ymddangos
yn y gyfrol yma, oherwydd ei fod o
wedi cael “cyfle i’n nabod”. Hanes
Gordon a’i bibell (“Allwn i ddim credu
1y llygaid. e, pibell oedd hi yn gorwedd
ar ei thor ar y gris nesaf i’r cyntedd yng
nghapel Bethlehem. Mudlosgi a gollwng
ambell awgrym o fwg cynnil. Wyddwn i
ddim pwy oedd d hi. Fe ddes i wybod.”)

Un arall, fel y disgwyliech oedd T W
Thomas (Ab Eos), a gwn fod y
cyfeillgarwch hwnnw wedi bod yn
gynhaliaeth gyfoethog iddo yn ystod ei
weinidogaeth, fel yn wir y bu yn
ysbrydoliaeth i ni i gyd. Un o hoff
storiau TW, sydd wedi ei chofnodi yn yr
ysgrif yw hon am gyfaill prin ei Sisneg
yn ei gyflwyno mewn cyfarfod
cyhoeddus. Wedi son yn glodforus am a
wnaeth i’w fro, meddai, “Iw will ol agri
with me, hi has been a public
convenience for us ol”.

Yn 6l at yr ail wynt. Crynhodd Rhys
Dafis, Ysgrifennydd yr Eglwys erbyn
hyn, ei gyfraniad fel “Ha Bach
Mihangel” yn ei gywydd iddo yn
1998 :-

“FEich ha bach, fu'n llonni’ch byd,
Fu’n haf'i ninnau hefyd;

Yn eisiau’n heneidiau ni,

Mae ei wres am oroesi

‘N ernes i’r gwanwyn nesa,

A bore’r Haul a barha”

Ar ran Eglwys Bethlehem, Gwaelod-
y-garth, diolch TJ. Ac ar ran Eglwys

Dathlu cyfraniad TJ i fywyd Capel
Bethlehem yn y flwyddyn 2000

Bethlehem, Gwaelod-y-garth, ein
cydymdeimlad llwyraf ag Eirlys a
gweddill y teulu yn eu hiraeth a’u galar.

Ac yn 6l i’r man y cychwynnais a’r
gyfrol “Cyfle i Nabod”.

Mewn siop lyfrau ail-law y prynais y
gyfrol am 40 ceiniog, bargen yn wir.

O droi i’r dudalen gyntaf fe welech
fod stamp Llyfrgell Dyfed arni, ac yn
rhan o hwnnw y geiriau “Tynnwyd o’r
stoc / Withdrawn from stock”.

Dyna ydi hanes y llyfr a’r awdur
bellach — “withdrawn from stock”.

Rhodri-Gwynn Jones

Llun Lliw o’'r Gorffennol

Lle Aeth Pawb?

Mae Cwmni Da yn y broses o gasglu
[luniau ar gyfer cyfres newydd gyffrous
o'r enw Lle Aeth Pawb? fydd yn cael ei
ddarlledu ar S4C cyn bo hir. Bydd y
gyfres yn ceisio aduno ffrindiau sydd
wedi colli cysylltiad, trwy ddefnyddio
hen luniau.

Bydd gwefan yn cyd-fynd gyda'r
gyfres, fydd yn rhoi’r cyfle i chi osod
hen luniau o grwpiau o ffrindiau a
thimau llwyddiannus. Gallwch ddewis
llwytho'ch lluniau eich hun trwy
ymweld a'r wefan -
www.lleaethpawb.com

Gwnewch yn fawr o'ch gorffennol ac

ymunwch yn yr hwyl !

Dathlu dau-canmlwyddiant yr Orsedd ym Mryn Owain ger y Bontfaen ddydd Sadwrn 16 Medi 1995.
Cynhaliodd Iolo Morganwg yr Orsedd gyntaf yng Nghymru yn 1795 ar y llecyn hwn.

FFYNNON TAF NANTGARW
A GWAELOD Y GARTH

Gohebydd Lleol: Martin Huws
029 20 811413 neu martin@huws]1.fsnet.co.uk

PLEIDLAIS O DDIFFYG HYDER
Wrth i ni fynd i’r wasg, roedd
darlithwyr Coleg Morgannwg yn
Nantgarw o blaid pleidlais o ddiffyg
hyder yn eu prifathrawes ar o6l iddi
ddweud y byddai 11 o swyddi’n
diflannu.

“.. fe fydd toriadau’n effeithio ar
ddarlithwyr a myfyrwyr TGAU a lefel
A,” meddai Ian Boswell, cadeirydd
cangen Undeb y Prifysgolion a
Cholegau.

Dywedodd nad oedd “ymgynghori
ystyrlon” wedi bod rhwng y coleg a’r
undeb na’r staff. “Os nad yw’r
bygythiad i ddiswyddo’n cael ei
dynnu’n 61 fe fydd pleidlais i
benderfynu a fydd streic neu beidio.”

Mae’r brifathrawes Jan Knight wedi
dweud fod cyllideb y flwyddyn nesa’n
golygu llai o staff “yn achos pynciau lle
byddai llai o alw amdanyn nhw.”

“Dylid dweud fod y cynllun diswyddo
gwirfoddol yn cynnig telerau sy wedi
bod yn ddeniadol o’r blaen.” Roedd rhai
unigolion wedi cael cynnig, meddai, ac
yn ystyried derbyn neu beidio.

RYAN YN SWYNO CYNULLEIDFA
Llongyfarchiadau i Ryan Nelson o
Waelod-y-garth sy’n actio’r Bachgen
Tamaid Bach yn Annifyr yn y ffilm
Harry Potter a Threfn y Ffenics.

Cafodd gyfle i wylio’r perfformiad
cynta mewn sinema yng Nghaerdydd
gyda’i dad a’i ffrindiau ysgol a’i holi ar
Wales Today ac Wedi Saith.

Am chwe mis roedd wedi bod yn
absennol o Ysgol Gyfun Plasmawr wrth
baratoi ar gyfer y ffilm. “Roedd yn
brofiad anhygoel,” meddai wrth BBC
Cymru “bod yn rhan o beiriant anferth a
chael croeso oddi wrth deulu mawr.
Roedd yn wych ac rwy i wedi dysgu
llawer.”

SYNNU AT IAITH

Mae’n codi calon rhywun, pa mor
ddyfeisgar y gall yr iaith fod - er bod
hyn weithiau’n anfwriadol.

Fe glywais i’r stori hon mewn festri
yn Llanelli pan oedd cyfarfod
diolchgarwch wedi bod ar gyfer Idris, y
brawd yng nghyfraith, sy wedi rhoi’r
gorau i’r weinidogaeth.

GWwr a gwraig wedi cwympo mas a’r
golwg ar ei wyneb yn awgrymu ei bod
hi wedi dweud rhywbeth o’i Ie.

14 Gofynnodd e (yn Saesneg): “Pryd mae

dy gyfarfod nesa di o Merched y Jiawl?”
Diolch i’r fenyw dal oedd yn arllwys
y te.

JONATHAN: DOSBARTH CYNTA
Llongyfarchiadau i brifathro dros dro
Ysgol Gynradd Ffynnon Taf sy wedi ei
benodi’n brifathro Ysgol Gynradd
Penygawsi yn Llantrisant.

Fe fydd Jonathan Davies yn gadael yr
ysgol ar 6l 15 mlynedd a Wendy
Reynolds yn ailgydio yn ei gwaith fel
prifathrawes ym Medi. Mae hi wedi bod
yn gweithio i ESIS, y mudiad codi
safonau dysgu sy’n gwasanaethu
pedwar awdurdod addysg y Cymoedd.

Daeth Jonathan yn ddirprwy brifathro
yn 2000. “Rwy’n falch iawn o’r hyn sy
wedi ei gyflawni yn yr ysgol ac yn
dymuno pob llwyddiant iddi yn y
dyfodol.”

Pob llwyddiant iddo fe yn ei swydd
newydd.

CYNLLUN I CHWALU GAREJ
Gallai garej yr Halfway yn Ffynnon Taf
gael ei chwalu cyn codi fflatiau ar y
safle. Yn 0l cylchlythyr 32/92, mae cais
am ganiatdd cynllunio (amlinellol) i
“ddymchwel y garej ac adeiladau eraill
cyn codi unedau preswyl”. Ail gais yw
hwn.

ADFERIAD BUAN

Rydyn ni’n dymuno adferiad llwyr a
buan i Mrs Mair Mills, Ty Bryncoch,
Ffynnon Taf. Fe gwympodd gartre ym
Mehefin a thorri ei chlun cyn cael
llawdriniaeth yn Ysbyty Athrofaol
Cymru, Caerdydd. Wedyn fe fu'n dod at
ei hun yn Ysbyty Dewi Sant,
Pontypridd.

CLOD I GWILYM
Llongyfarchiadau i Gwilym Edwards o
Ffynnon Taf, Chwaraewr y Flwyddyn
dan 13 oed Clwb Rygbi Ifanc Cymry
Caerdydd. Rwy’n deall fod nifer o
chwaraewyr dawnus yn y tim a bod
Gwilym wedi gwneud yn arbennig o
dda. Mae’r clwb yn cynnal timau rygbi,
rhwng o dan wyth hyd at o dan 14 oed
ac erbyn hyn mae bron 160 o aelodau.
Yn 6l eu gwefan, mae’r clwb yn “dal
ei dir” yn erbyn clybiau lleol fel
Penarth, Pentyrch a Llandaf - a
Llanymddyfri a Phontarddulais. Bob yn
ail flwyddyn mae’r timau hyn yn
chwarae yn erbyn Prifysgol Brest yn

Gwilym Edwards

Llydaw. Pob Iwc i Gwilym sy'n
chwarae i Ysgol Gyfun Rhydfelen a
diolch i’'w dad Chris am anfon y
wybodaeth a’r llun.

GWIREDDU BREUDDWYD

Y nod, meddai’r rhaglen, oedd ail-greu’r
bwrlwm oedd yn perthyn i gwmni
gwreiddiol Theatr Ieuenctid yr Urdd, yr
un yr oedd Emyr Edwards wedi ei
sefydlu.

Dyna a gafwyd o’r cychwyn cynta.
Wrth i ni gyrraedd theatr Canolfan
Gartholwg roedd plot Breuddwyd Nos
Wyl Ifan wedi dechrau a’r tylwyth teg
yn eu gwisgoedd gwyn yn chwilio o dan
y goleuadau porffor cyn rhewi a
gorwedd.

Roedd y safon yn uchel ac yn deilwng
o gyfieithiad campus Gwyn Thomas.
Cyfuniad trawiadol o symud, sain,
goleuo a thestun.

Diolch i’r tim cynhyrchu am eu
gwaith caled ac i’r rhieni am eu
cefnogaeth. Yn fwy na dim, diolch i’r
bobol ifanc gafodd brofiad heb ei ail
wrth drafod a threfnu’r symudiadau ar y
[Iwyfan.

Yn y gynulleidfa roedd un oedd wedi
bod yn y cwmni gwreiddiol, y dyn
tywydd Elfed Dafis. Roedd e wrth ei
fodd. A phawb arall.

DIGWYDDIADAU

CAPEL BETHLEHEM, Gwaelod-y-
garth, 10.30am. Medi 2: Parchedig
Cynwil Williams, Cymundeb; Medi 9:
Parchedig Eirian Rees; Medi 16:
Parchedig Tom Defis; Medi 23:
Parchedig Dewi Lloyd Lewis; Medi 30:
Parchedig Lona Roberts.

CYLCH MEITHRIN Ffynnon Taf,
9.30-12, ddydd Llun tan ddydd Gwener.
Taliadau: £4.75 y sesiwn. Ti a Fi, 1.15-
2.30 bob dydd Mawrth. Taliadau: £1.50
y sesiwn.

CYMDEITHAS ARDDWROL Ffynnon
Taf a’r Cylch: ddydd Mawrth cynta’r
mis, Clwb Cyn-Aelodau’r Lluoedd
Arfog, Glan-y-llyn. Manylion oddi wrth
Mrs Toghill, 029 20 810241.

Trip Oakwood Blwyddyn 7 a 9
Pwy ddywedodd nad yw athrawon
yn fentrus? Hydro, Speed,
Megaphobia. Dim problem! Dyma
rai o’r reidiau gwych a ddenodd
athrawon Rhydfelen! Wel, na, dim
pob un. Fentrodd rhai ddim pellach
na’r “Tea-Cups” a’r Caffi!! Cafodd
pawb ddigonedd o hwyl.

Aeth dros ddau gant ohonom ar
ein taith flynyddol lawr i Oakwood.
Mae’n amlwg ein bod yn
ddisgyblion da oherwydd welsom ni
ddim gronyn o law, tra bod pawb
arall n6l yn yr ysgol yn dioddef glaw
rhyfeddaf.

Os nad ydych chi’n hoffi uchder a
pherygl mae digonedd o bethau
eraill i fynd a’ch bryd yn Oakwood -
cwrs golff, cychod bach, trén ysbryd
a stondinau bwyd. Mwynhad llwyr!
Mae’r lluniau sydd ar rwydwaith yr
ysgol yn profi cymaint o fwynhad a
gawsom.

Diolch i’r athrawon aeth & ni yno
ac edrychwn ymlaen at ein trip y
flwyddyn nesaf.

Seremoni Ffeil

Cyflwyniad Blwyddyn 11

Ddydd Gwener yr lleg o Fai
cynhaliwyd seremoni cyflwyno
ffeiliau Cyflawniad Blwyddyn 11.
Roedd yn gyfle i ddathlu gwaith
caled a chyfraniad Blwyddyn 11 cyn
iddynt sefyll eu harholiadau TGAU.
Pob dymuniad da iddynt yn yr
arholiadau ac ar gyfer y dyfodol.

FFARWEL A DIOLCH

Bydd Rhydfelen yn ffarwelio a thri o
athrawon a gyfrannodd yn aruthrol i
lwyddiant yr ysgol dros gyfnod
sylweddol.

Bu Mr D. Huw Jones yn Bennaeth
Adran Dylunio a Thechnoleg
Iwyddiannus am amryw o
flynyddoedd yn yr ysgol. Yn hanu o
Gwm Cynon, bu'n ddisgybl yn
Rhydfelen ac fel nifer o gyn-
ddisgyblion, dychwelodd i fod yn
athro ac yn Bennaeth Adran.
Cafodd Huw lawdriniaeth enfawr y
llynedd ac o’r herwydd bu raid iddo
ymddeol 0’1 waith. Dymunwn lwyr

wellhad iddo, gan hyderu y bydd ef
a’i briod yn medru cyd fwynhau eu
hymddeoliad.

Yn yr un modd, bu Mr Wyn
Thomas yn Bennaeth Daearyddiaeth,
ac yn ogystal ag arwain yr adran
cyfrannodd yn helaeth i fwrlwm
bywyd ysgol ddwyieithog, gan
drefnu a chefnogi nifer fawr o
deithiau a chyrsiau. Bu ac y mae’n
cyfrannu 0’i ddoniau o fewn ei filltir
sgwar a’i gymuned a hir y parhaed y
cyfraniad hwnnw ar o6l ei
ymddeoliad.

Bu Madame Linda Davies yn ail
yn yr Adran leithoedd am gyfnod
maith, a chafwyd cyfraniad clodwiw
ganddi hithau hefyd, boed yn trefnu
teithiau tramor, neu annog
disgyblion 1 gystadlu mewn
cystadlaethau Ieithoedd Modern a’r
Eisteddfod. Oherwydd ei
meistrolaeth ar fwy nag un iaith,
anodd credu bod Madame Davies
wedi dysgu’r Gymraeg gan ei
defnyddio yn gyfrwng i ddysgu
Ffrangeg.

Dymuniadau gorau a hir oes i’r tri
ohonynt.

Diolchwn am waith clodwiw Miss
Fflur Dafydd a fu’'n Athrawes
Gynorthwyol arbennig yn ystod y
flwyddyn gan ddymuno’n dda iddi
't dyfodol.

Gwahoddwyd Ms Anona Harries,
Pennaeth Celf, i dreulio blwyddyn
gydag GCAU/ESIS gwasanaeth
ymgynghorol y Sir. Mae’r
gwahoddiad yn dipyn o bluen yn ei
het, a dymunwn yn dda iddi ar hyd y
flwyddyn a ddaw.

Cerddwn Ymlaen
2007

Ar fore Sul Gorffennaf laf daeth
grwp ohonom at ein gilydd i redeg,
loncian neu gerdded o amgylch
safle’r ysgol. FEin nod oedd codi
arian at Elusen Marie Curie ac i
gefnogi't Gymdeithas Rhieni ac
Athrawon.

Roedd hi’n braf gweld disgyblion,
cyn-ddisgyblion, athrawon, staff
gweinyddol, rhieni a ffrindiau yn
cefnogi’r fenter. Mwynheuodd
pawb yr achlysur gan ei fod yn rhoi
cyfle i gwrdd 4 hen ffrindiau o’r
ysgol.

Dechreuwyd Cerddwn Ymlaen y
llynedd er cof am un o’n hoff
athrawon, sef Ms. Llinos Jones.
Gobeithiwn barhau &’r ymgyrch yn
flynyddol er mwyn cefnogi Elusen
Marie Curie, elusen sy’n agos iawn
at ein calonnau ni.

Ar ddiwedd y flwyddyn addysgol
paratowyd cyngerdd “Cerddwn
Ymlaen” amser cinio yn yr ysgol.
Cawsom gyfle i glywed a gweld yr
athrawon yn perfformio a dangos eu
doniau gwych. Cafwyd cyngerdd
1’w chofio!

CROESO I’RTO NEWYDD

Bu’r ysgol yn hynod ffodus i fedru
penodi athrawon addawol iawn ar
gyfer y flwyddyn academaidd
newydd. Edrychwn ymlaen at eu
croesawu gan hyderu y byddant yn
ymgartrefu yn ein plith.

Bydd Mrs. Lynne West yn ymuno
a’r adran Ieithoedd Modern, bydd
Mr Robyn Davies yn ymuno &’r
adran Dylunio a Thechnoleg, bydd
Ms Victoria Andrews yn ymuno a’r
Adran Ddaearyddiaeth, a bydd Mr
Arwel Micah yn ymuno &’r Adran
Gelf.

Job

—Txac
C’ym ru

Ydych chi'n

Canolfan Datblygu Busnes
Ystad Diwydiannol Trefforest .
Pontypridd
CF37 5UR

T. 01443 843800
F- 01443 205735
E: post@jobtraccymru.co.uk
W www jobtraccymru co.uk

¢ CHWILIO AM SWYDD?
* CHWILIO AM WEITHWYR SY'N SIARAD CYMRAEG?

CHWILIO AM YMGYNGHORWYR ADNODDAU DYNOL?

Adnoddau Dynol a Recriwtio Cymraeg

Arlwyo

Fe wnaeth dosbarth Arlwyo Bl 10
baratoi, coginio a gweini pryd o
fwyd 3 chwrs ar gyfer 54 o athrawon
yr ysgol fel rhan o'u gwaith cwrs
eleni. Roedd y diwrnodau yn
llwyddiannus dros ben ac fe wnaeth
pawb weithio yn ardderchog. Roedd
yr athrawon wedi mwynhau yn fawr
hefyd.

Codi Arian

Fe wnaeth rhai disgyblion o
Flwyddyn 9 baratoi, coginio a
gweini bore coffi ar gyfer staff yr
ysgol yn ddiweddar. Roeddent yn
gobeithio codi arian ar gyfer
"Dreamflight" sy'n rhoi gwyliau i
blant sydd yn ddifrifol wael
Codwyd £80 yn y bore coffi. Diolch
i bawb a gyfrannodd.

Bore Coffi Blwyddyn 9 gyda Mr
Ebbsworth yn mwynhau paned

